
NOTA PUNT "I/A"
minn: Segretarjat Generali tal-Kunsill
lil: Kumitat tar-Rapprezentanti Permanenti/Kunsill

Suggett: Abbozz ta' Direttiva tal-Parlament Ewropew u tal-Kunsill li temenda d-
Direttiva tal-Kunsill 91/477/KEE dwar il-kontroll tal-akkwist u I-pussess ta'
armi (l-ewwel qari)

- Adozzjoni tal-att legislattiv
= Dikjarazzjonijiet

Dikjarazzjoni mil-Lussemburgu

Azzjoni effettiva u proporzjonata fil-livell tal-UE hija essenzjali bhala reazzjoni ghat-theddidiet
kumplessi ghas-sigurta u l-protezzjoni tac-Cittadini taghna. L-attakki terroristi¢i, inkluz dawk fi
Franza u fil-Belgju, kixfu nuqqasijiet konsiderevoli fil-qafas regolatorju Ewropew dwar l-armi tan-

nar.

Sabiex jigu indirizzati dawk in-nuqqasijiet, ir-riforma tad-Direttiva 91/477/KE tikkonc¢entra fuq
ghadd ta' ogsma: kontroll ahjar tat-traffikar tal-armi tan-nar, aktar traccabbilta u dizattivazzjoni
ahjar tal-armi tan-nar, regoli aktar stretti ghall-akkwist u l-pussess tal-armi tan-nar, projbizzjoni fuq

l-uzu ¢ivili tal-aktar armi tan-nar perikoluzi u skambju ta' informazzjoni ahjar bejn I-Istati Membri.

Matul in-negozjati, il-Lussemburgu appogga b'mod attiv dawk l-aspetti kollha tal-proposta ghal
direttiva originali u tenna l-impenn tieghu li jzomm l-ambizzjoni tar-riforma flivell li kapaci

jirreagixxi ghat-theddidiet ghas-sigurta li ghandha bhalissa I-Ewropa.

F'dak il-kuntest, il-projbizzjoni fuq l-aktar armi tan-nar semiawtomatici perikoluzi abbazi ta' kriter;ji
ta' specifikazzjoni oggettivi hija parti ewlenija mir-riforma: projbizzjoni stretta u armonizzata fuq

dawk l-armi tan-nar li jkollhom impatt dirett fuq is-sigurta ta¢-cittadini Ewropej kollha.

Madankollu, it-test ta' kompromess li jirrizulta min-negozjati interistituzzjonali jdghajjef
kwalunkwe tali projbizzjoni stretta u armonizzata billi jipprevedi ezenzjonijiet eccessivament
generali ghal c¢erti kategoriji ta' nies (it-tiraturi fuq bersall), jigifieri ezenzjonijiet ghal percentwali
sinifikanti ta' dawk 1i jkunu fil-pussess ta' armi tan-nar u japplikaw biex jinghataw

awtorizzazzjonijiet ghalihom.

Peress li r-restrizzjonijiet fuq l-akkwist u l-pussess ta' tali armi tan-nar mhumiex bizzejjed, il-
Lussemburgu ma jistax jappogga t-test ta' kompromess li ghandu jigi formalment adottat mill-

Kunsill u 1-Parlament Ewropew u ser jivvota kontra t-test.

Dikjarazzjoni mir-Repubblika Ceka

Ir-Repubblika Ceka tilga' 1-fatt li bdiet il-hidma fuq emenda ghad-Direttiva tal-Kunsill
91/477/KEE dwar il-kontroll tal-akkwist u 1-pussess ta' armi bil-hsieb 1i 1-Unjoni Ewropea u I-Istati
Membri individwali jkunu jistghu jirreagixxu ahjar ghat-theddidiet ghas-sigurta ta' bhalissa, u
b'mod partikolari ghat-terrorizmu. Ippartec¢ipajna fin-negozjati dwar il-proposta b'mod attiv u

kostruttiv u ninsabu kuntenti li xi whud mill-problemi gew solvuti.

Madankollu, inqisu li ¢erti elementi ewlenin tal-proposta mhumiex adatti fis-sustanza,
legalment mhumiex ¢ari u, xi kultant, sproporzjonati b'mod evidenti. F'xi kazijiet, id-Direttiva
tiffavorixxi trattament diskriminatorju. B'mod partikolari, nesprimu d-dizappunt taghna fir-rigward
tal-projbizzjoni mhux ¢ara u mhux necessarja ta' ¢erti armi tan-nar semiawtomatic¢i. Flimkien ma'
klawzola ta' anterjorita mahsuba hazin, dawn il-mizuri jistghu sahansitra jkomplu jiehdu s-
sitwazzjoni tas-sigurtd ghall-aghar fil-perijodu medju u twil. Ma jistghux jilhqu l-ghanijiet

iddikjarati tad-Direttiva u mhux ser jilhquhom.

Inqgisu li I-perijodu ta' implimentazzjoni propost huwa qasir wisq, peress li ser ikun hemm
bzonn 1i ghadd kbir ta' ligijiet nazzjonali jigu emendati b'mod sinifikanti. Barra minn hekk, ta' min
jinnota li l-legislatur nazzjonali ser ikollu jakkomoda l-atti ta' implimentazzjoni u delegati tal-

Kummissjoni fil-legislazzjoni nazzjonali f'perijodu ta' Zzmien sahansitra igsar.

Ghal dawk ir-ragunijiet u ohrajn, ir-Repubblika Ceka ma tistax tapprova l-abbozz ta'

Direttiva.

